
理氣之劑 

定喘湯 治哮喘。 

原文 

定喘白果與麻黃，款冬半夏白皮湯，蘇杏黃芩兼甘草，

肺寒膈熱喘哮嘗。 

 

註釋 

白果(炒黃)三十枚、麻黃、半夏(薑製)、款冬花各三錢，桑皮(蜜炙)、蘇子

各二錢，杏仁、黃芩各一錢半，甘草一錢，加生薑煎。○麻黃、杏仁、桑皮、甘

草散表寒而清肺氣，款冬溫潤，白果收澀定喘而清金，黃芩清熱，蘇子降氣，半

夏燥痰，共成散寒疏壅之功。 

 


